
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৬৪






১০ পাঠ।






গঙ্গার বিবরণ।




 হিন্দুস্থানে অনেক মহানদী আছে, তাহার মধ্যে প্রধান গঙ্গা। এই নদী হিন্দুস্থানের উত্তরে হিমালয় পর্ব্বতহইতে নির্গত হইয়া তের শত ক্রোশ গমন করিয়া কলিকাতার দক্ষিণে ইণ্ডিয়ন ওস্যনে প্রবিষ্ট হইয়াছে। আর যমুনা, গোগরা, শোণ, গণ্ডক, কুসী, ইত্যাদি নদী স্থানে ২ ঐ গঙ্গাতে প্রবেশ করিয়াছে।

 গঙ্গা অতিশয় লম্বা বটে, কিন্তু তাহাহইতে লম্বা নদী ও অন্য ২ দেশে আছে। আশিয়ার চীন দেশে হোয়ানহো নামে এক নদী আছে; তাহার দৈর্ঘ্য সতর শত পঞ্চাশ ক্রোশ। ঐ দেশে আর এক নদী আছে; সে উনিশ শত ক্রোশ দীর্ঘ, এবং দক্ষিণ আমেরিকাতে আমাজন নামে এক নদী আছে; সে পৃথিবীর সকল নদীহইতে বড়; তাহার আরম্ভাবধি মহাসাগর পর্যন্ত দুই সহস্র এক শত ক্রোশ দৈর্ঘ্য।




বালক শিক্ষার্থে প্রশ্নোত্তর।




 প্র। হিন্দুস্থানের মধ্যে কোন্ নদী প্রধান?

 উ। সেখানে সকল নদীহইতে গঙ্গা অতি দীর্ঘ।

 প্র। গঙ্গা প্রথম কোন্ স্থানহইতে নির্গত হইয়াছে?

 উ। হিন্দুস্থানের উত্তরে হিমালয় নামে পর্ব্বত আছে, তাহাহইতে সে নিঃসৃত হইয়াছে।

		 এই পাতা শেষ সম্পাদিত হয়েছে ১৩:৫৪টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

